Dadah lebih 722kg bernilai hampir Esﬁ_. dirampas

Nilai: Jabatan Kastam Diraja Ma-
laysia (JKDM) merampas dadah
lebih 722 kilogram bernilai ham-
pir RM43 juta dalam empat ope-
rasi berasingan di Selangor.

Ketua Pengarahnya, Datuk Se-
ri Amran Ahmad, berkata ram-
pasan itu membabitkan bunga
kanabls, dadah sintetik MDMA,
methamphetamine dan ketamin,
dengan nilai keseluruhan diang-
garkan RM42.82 juta.

Katanya, rampasan terbesar
membabitkan 505.6 kilogram ke-
tamin bernilai RM25.28 juta dari
sebuah gudang di Seksyen 27,
Shah Alam, pada 21 Julai lalu.

Serbuan itu dilakukan susulan
maklumat diterima daripada Di-
rektorat Jeneral Kawalan Nar-
kotik, Kementerian Dalam Ne-
geri Arab Saudi. i

“Pemeriksaan di gudang itu
menemukan 119 bungkusan plas-
tik berwarna perak mengandu-
ngi ketulan dan serbuk putih di-
percayai ketamin,” katanya pada
sidang media di Ibu Pejabat Ca-
wangan Narkotik Kastam di sini,
semalam.

Dadah berkenaan dipercayai
disembunyikan dalam kotak ko-
mersial bersama bungkusan ser-
buk koko.

Amran berkata, seorang sus-
pek lelaki tempatan berusia 30-an
ditahan di premis itu dan sudah
didakwa di mahkamah.

Beliau berkata, siasatan men-
dapati Malaysia digunakan seba-
gai lokasi transit oleh sindiket
dadah, dengan sebahagian dadah
dikesan berasal dari Sepanyol
‘dan Belanda sebelum dihantar ke
pasaran lain.

Sindiket  terbabit  sengaja
menggunakan Malaysia sebagai
laluan transit bagi mengelak di-
kesan pihak berkuasa.

Amran menyifatkan keadaan
itu membimbangkan berkata,
JKDM bekerjasama dengan Ja-
batan Siasatan Jenayah Narkotik
(JSJN) Polis Diraja Malaysia
(PDRM) dan agensi penguat kua-
sa asing bagi bertukar maklumat
risikan untuk membanteras pe-
nyeludupan dadah.

Katanya, kerjasama itu bukan
perkara baharu Kerana JKDM
sentiasa  berhubung dengan
agensi penguat kuasa lain bagi
mendapatkan dan  berkongsi
maklumat.

“Dalam satu lagi operasi pada 8
Julai lalu, kita menyerbu sebuah
rumah di Bandar Botanic, Klang
dan merampas 160.6_ kilogram
bunga kanabis bernilai RM12.84
juta..

“Rumah- di kawasan berpagar
dan dikawal keselamatan itu di-
percayai digunakan untuk me-
nyimpan dadah berkenaan.

“Lima suspek ditahan dalam
serbuan itu dan seorang dari-

semalam.

pada mereka didakwa atas per-
tuduhan mengedar dadah,” ka-
tanya.

Sehari sebelumnya, pegawai
kastam menyerbu sebuah gu-
dang di Meru, Klang dan me-
nemukan 51.4 kilogram bunga
kanabis bernilai RM4.11 juta.

“Dadah itu disembunyikan da-
lam kotak komersial dicampur-
kan bersama pes cili, lampin dan

-

makanan kering. Kes berkenaan
masih dalam siasatan,” katanya.
Amran berkata, Kkes Ketiga
membabitkan satu bungkusan di-
tahan di Hab Antarabangsa Pos
Malaysia di Lapangan Terbang
Antarabangsa Kuala Lumpur
(KLIA) pada 9 Julai lalu.
“Susulan pemeriksaan terha-
dap alamat dinyatakan dalam no-
ta kKonsainan, pegawai kita me-

:

Amran menunjukkan dadah yang dirampas pada sidang media di Ibu Pejabat Cawangan Narkotik Kastam di Nilai,

nahan dua rakyat Malaysia ber-
sama bungkusan itu di kawasan
Ukay, Ampang.

“Bungkusan itu mengandungi
3.3 kilogram MDMA dan dua ki-
logram methamphetamine berni-
lai keseluruhan RM587,500.

“Empat warga asing kemudian
ditahan di sebuah rumah yang
dikaitkan dengan alamat pada
nota konsainan,” katanya.



